
          Annotatsiya: Ushbu maqolada shaxsiy kompetentlik tushunchasi va uning zamonaviy 

pedagogik jarayondagi o‘rni yoritib berilgan. Tadqiqotda kompetensiyaviy yondashuv asosida 

shaxsiy kompetentlikni rivojlantirish usullari va vositalari tahlil qilingan.  

       Kalit so‘zlar: shaxsiy kompetentlik, pedagogik jarayon, kompetensiyaviy yondashuv, 

o‘quvchi shaxsi, mustaqil fikrlash. 

ПОНЯТИЕ ЛИЧНОСТНОЙ КОМПЕТЕНТНОСТИ И ЕЕ ПЕДАГОГИЧЕСКОЕ 

ЗНАЧЕНИЕ 

        Аннотация: В данной статье рассматривается понятие личностной компетентности и 

ее роль в современном педагогическом процессе. В исследовании анализируются методы 

и инструменты развития личностной компетентности на основе компетентностного 

подхода.  

     Ключевые слова: личностная компетентность, педагогический процесс, 

компетентностный подход, личность студента, самостоятельное мышление. 

THE CONCEPT OF PERSONAL COMPETENCE AND ITS PEDAGOGICAL 

SIGNIFICANCE 

        Abstract: This article discusses the concept of personal competence and its role in the 

modern pedagogical process. Personal competence is considered as a set of student's abilities to 

self-awareness, independent thinking, self-management and adaptation to the social 

environment. 

      Keywords: personal competence, pedagogical process, competency-based approach, student 

personality, independent thinking. 

 

         Kirish. Bugungi kunda ta'lim tizimida shaxsning har tomonlama rivojlanishini ta'minlash 

ustuvor vazifa sifatida belgilanmoqda. Bu jarayonda shaxsiy kompetentlik tushunchasining o‘rni 

alohida e’tiborga loyiq. Shaxsiy kompetentlik insonning o‘zini anglash, o‘z-o‘zini boshqarish, 

mas'uliyat, mustaqil fikrlash, ijtimoiy muhitda to‘g‘ri munosabatlarni shakllantirish kabi 

ko‘nikma va qobiliyatlarni qamrab oladi. Pedagogik jarayonda ushbu kompetensiyani 

shakllantirish nafaqat bilim berishga, balki tarbiyaviy maqsadlarga ham xizmat qiladi. 

Kompetentlik — bu shaxsning ma'lum bir sohada muvaffaqiyatli faoliyat yuritishi uchun zarur 

bo‘lgan bilim, ko‘nikma, tajriba va shaxsiy sifatlarning uyg‘unligidir. 

Ta’lim sohasida kompetentlik – o‘quvchining olgan bilimini real hayotiy vaziyatlarda qo‘llay 

olish qobiliyatidir. U nafaqat ma’lumotga ega bo‘lishni, balki u orqali faoliyat yuritishni ham 

anglatadi. Bu yondashuv kompetensiyaviy yondashuv deb ataladi va zamonaviy ta’limda asosiy 

tamoyil hisoblanadi. Shaxsiy kompetentlik — bu insonning o‘zini anglash, o‘z-o‘zini boshqarish, 

his-tuyg‘ularini nazorat qilish, mas'uliyatli qarorlar qabul qilish, muammolarni mustaqil hal etish 

va ijtimoiy muhitda moslashish qobiliyatidir.  Asosiy jihatlari quyidagilar: 

1. O‘zini anglash – o‘z kuchli va zaif tomonlarini bilish, o‘ziga nisbatan tanqidiy qaray olish; 

2. O‘z-o‘zini boshqarish – his-tuyg‘ular va xatti-harakatlarni ongli boshqarish;3. Motivatsiya – 

ichki rag‘bat asosida harakat qilish va maqsadlarga intilish; 

4. Mas'uliyat – qarorlar va xatti-harakatlar uchun javobgarlikni o‘z zimmasiga olish; 

5. Mustaqil fikrlash – holatlarga ijodiy va tahliliy yondashish; 

6. Emotsional barqarorlik – stressga bardosh berish va ijobiy ijtimoiy munosabatlar o‘rnatish. 

         Shaxsiy kompetentlik o‘quvchining nafaqat bilim olish, balki hayotiy vaziyatlarda to‘g‘ri 

yo‘l tutish, muammolarni hal qilish, ijtimoiy faol bo‘lishi uchun zarur asosiy ko‘nikmalarni 

ifodalaydi. Bu kompetentlik o‘quvchining mustaqil va mas’uliyatli shaxs sifatida shakllanishiga 

xizmat qiladi. 

Tahlil va natija. Pedagogik amaliyotda shaxsiy kompetentlikni shakllantirish o‘quvchilarning 

nafaqat bilim darajasini, balki psixologik va axloqiy rivojlanishini ham ta’minlaydi. Shaxsiy 

kompetentlikning yuqori darajasi o‘quvchilarga hayotda mustaqil qaror qabul qilish, kasb tanlash, 

stressga qarshi turish kabi muhim kompetensiyalarni egallash imkonini beradi.   John Raven 

(Buyuk Britaniya) Kompetentlik va inson salohiyatini aniqlash bo‘yicha tadqiqotlar olib borgan. 

Uning fikricha, kompetentlik shaxsning muayyan vaziyatda to‘g‘ri va samarali harakat qilish 

qobiliyatidir. Philippe Perrenoud (Shveytsariya).  

Pedagogik kompetensiyalar va ularni shakllantirish metodologiyasi bo‘yicha ishlari mashhur. 

O‘qituvchida shaxsiy va professional kompetensiyalar uyg‘un bo‘lishi lozimligini ta’kidlaydi. 

Howard Gardner (AQSh). Ko‘p intellekt nazariyasi asoschisi. U insonning shaxsiy va emotsional 

kompetensiyalarini "intrapersonal" va "interpersonal" intellekt doirasida tushuntirgan. Ta’lim 

jarayonida shaxsga yo‘naltirilgan yondashuvlar orqali bu kompetentlikni samarali rivojlantirish 

mumkin. Shaxsiy kompetentlikning pedagogik ahamiyati ta’lim jarayonida o‘quvchining nafaqat 

bilimga ega bo‘lishi, balki shaxs sifatida shakllanishi va real hayotda muvaffaqiyatli faoliyat 

yurita olishi uchun muhim ahamiyat kasb etadi. 

Kompetentlikning asosiy tarkibiy qismlari: 

1. Bilim – nazariy tushunchalar, faktlar, qoidalar; 

2. Ko‘nikma – o‘rgangan bilimlarni amalda qo‘llay olish qobiliyati; 

3. Tajriba – o‘rganilgan bilim va ko‘nikmalar asosida to‘plangan amaliy faoliyat natijalari; 

4. Motivatsiya va qadriyatlar – faoliyatga bo‘lgan ichki munosabat va axloqiy yondashuv; 

5. Shaxsiy sifatlar – mas’uliyatlilik, mustaqillik, ijtimoiylik, moslashuvchanlik. 

          Quyida bu kompetentlikning asosiy pedagogik ahamiyati yoritiladi: 

1. Shaxsga yo‘naltirilgan ta’limni ta’minlaydi. Shaxsiy kompetentlik o‘quvchining individual 

xususiyatlariga e’tibor qaratishni talab qiladi. Bu esa ta’lim jarayonini insonparvar va 

motivasiyalangan qiladi. 

2. O‘quvchining mustaqilligini rivojlantiradi. Bu kompetensiya orqali o‘quvchi,mustaqil fikr 

yurita oladi; o‘z-o‘zini baholaydi; o‘z ta’limiga mas’uliyat bilan yondashadi. 

 3. Hayotga tayyorlaydi. Shaxsiy kompetentlik,stressni yengish, to‘g‘ri qaror qabul qilish, o‘z his-

tuyg‘ularini boshqarish, ijtimoiy muhitga moslashish ko‘nikmalarini shakllantiradi.Bu 

ko‘nikmalar esa o‘quvchini nafaqat akademik, balki hayotiy muvaffaqiyatga ham tayyorlaydi. 

4. Tarbiya va rivojlanishga xizmat qiladi. Pedagogik jarayonda shaxsiy kompetentlikni 

rivojlantirish orqali: o‘quvchining axloqiy qadriyatlari shakllanadi; 

o‘ziga va boshqalarga hurmat hissi ortadi; ichki intizom va mas’uliyat rivojlanadi. 

5. Zamonaviy ta’lim talablariga javob beradi. Bugungi ta’lim konsepsiyalari (masalan, 

kompetensiyaviy yondashuv, umrbod ta’lim) doirasida shaxsiy kompetentlik asosiy 

yo‘nalishlardan biridir. 

       Xulosa. Shaxsiy kompetentlikning pedagogik ahamiyati shundaki, u ta’limni 

insonparvarlashtirishga, shaxsni har tomonlama rivojlantirishga va o‘quvchini mustaqil, 

mas’uliyatli, ijtimoiy faol fuqaro sifatida shakllantirishga xizmat qiladi.   Shaxsiy kompetentlikni 

shakllantirish — zamonaviy ta’limning asosiy strategik maqsadlaridan biridir. U o‘quvchilarni 

nafaqat bilim bilan, balki hayotiy ko‘nikmalar bilan qurollantiradi. Shunday ekan, pedagoglar 

ta’lim jarayonida bu kompetensiyani rivojlantiruvchi metod va vositalarni samarali qo‘llashlari 

zarur. 

